
				এই পাতাটির মুদ্রণ সংশোধন করা প্রয়োজন। 
অলক্ষ্যে হাইড্যাসপিস উত্তীর্ণ হইবার ব্যবস্থা Σ Σ (
অগ্রসর হইতেন। আলেকজান্দার ক্রমে ক্ৰমে পোরসকে তঁহার সৈন্যাবলীসহ এইপ্ৰকার অগ্রসর হইতে অভ্যস্ত করিলেন । পুনঃপুনঃ এইরূপ করিবার পর পোরস আর তাহার সৈন্যসহ শিবির পরিত্যাগ করিতেন না। কিন্তু নদীতীরে বিভিন্নস্থানে গুপ্তচর নিযুক্ত রাখিতেন । আলেকজান্দার এই প্রকারে পোরসের সন্দেহ দমন করিয়া নিম্নোক্ত যুদ্ধকৌশল অবলম্বন করিলেন।
এবাদশ অধ্যায়
অলক্ষ্যে হাইড্যাসপিস উত্তীর্ণ হইবার ব্যবস্থা
যেস্থানে হাইড্যাসপিস বক্র হইয়াছিল, সেইস্থানে ঘনবৃক্ষসন্নিবিষ্ট একটা ভূখণ্ড ছিল। ইহারই সন্নিকটে নদীমধ্যে নির্জন দ্বীপ ছিল। এই দ্বীপ পূৰ্ব্বোক্ত ভূখণ্ডের ঠিক সন্মুখীন এবং উভয়স্থানই বৃক্ষ সন্নিবিষ্ট দেখিয়া এবং তঁাহার নদীউত্তীর্ণ হইবার চেষ্টা শত্রুর দৃঢ়ীভূত হইবার সম্ভাবনা নাই জানিয়া আলেকজান্দার এই পথেই নদী উত্তীর্ণ হইতে মনস্থ করিলেন। শিবির হইতে এই উচ্চভূখণ্ড ও দ্বীপ দেড়শত ষ্টডিয়া দূরবত্তী ছিল। কিন্তু, সমস্ত নদীকূলে তিনি নিদ্ধারিত দূরত্বের ব্যবধানে প্রহরী রাখিয়াছিলেন ; এই সকল প্রহরী একে অপরের দৃষ্টিগোচরীভূত ছিল এবং অনায়াসে সংবাদ প্রেরণ করিতে পারিত। অধিকন্তু, প্ৰত্যেক দিকেই কয়েক রাত্রিকাল আলোক প্ৰজ্বলিত থাকিত ও সৈন্যেরা চীৎকার করিত। কিন্তু, আলেকজান্দার যখন নদী উত্তীর্ণ হইতে মনস্থ করিলেন, তখন এই সংক্রান্ত আয়োজন প্রকাশ্যেই হইতে লাগিল। শিবিরে ক্রাটেরসের অধীনে, ক্রাটেরসের

